
SANITÉ: La doturia Grete Mahlknecht é demez dai 23 cina ai 29 jügn. Ara vëgn 
sostituida dal dotur Eduard Agreiter 333 13 80 852.

La farmacia Pütia é stlüta dai 19 ai 26 de jügn.

COMUN: Dala sabeda, 18 de jügn inant cina ai 4 de setëmber 2022 jarál vigni 
ora na coriera da Picolin sön Börz; la pröma pëia ia da Picolin (staziun lift) dales 
8.08, la secunda dales 8.38 y spo vigni ora cina les 16.38; jö pert vëgnera dales 
8.50, 9.50 y.i.i. La coriera stará chita pro vigni fermada sc'al é zacai. 

PLOANIES SAN MARTIN Y LUNGIARÜ

En domënia, ai 26 de jügn, él dales 16.00 a La Val sö Dlijia Vedla, l'inaudaziun dl
labirint cun Gernot Candolini y siur degan Iaco Willeit. La festa vëgn abelida da n
trio de archëc y da n pice teater. Düc é dër bel inviá, ince da bur tëmp! 

Invit a düc i geniturs che á n/a pice/a möt/a da batié, pers che aspeta, toc y totes 
ala preparaziun dl bato en sabeda, ai 9 de messé, dales 15.00 ales 17.00, tl salf 
de calonia, a Corvara. I stlujarun jö ston ciamó n pü adöm cun renfrësch arjigné 
dales ëres da Calfosch; a d'ëres n bel dilan! Prenotaziuns  328 07 17 796.

SAN MARTIN

Incö Festa dles Antlés é la Gran Mëssa a San Martin bele dales 8.15 y domisdé 
sunse inviá ala prozesciun ex voto söLa Crusc pian ia dales 13.30 dala Cialciara.

En la Festa dl Cör de Gejí, tignunse do mëssa la prozesciun eucaristica. 
Les uniuns é periades da chirí chi che porta statues, bandires y d‘ater. 
Düc nos sun bel inviá da porté pro che la prozesciun garetes. 

Ordin dla prozesciun: Crist - Scolars cun la statua dl Bambin y de santa Tarejia - 
Jogn cun bandira, confarun di jogn, statua dl Agno Custode - Ёi cun confarun di 
ëi, statua dl Cör de Gejù portada da chi da Mirí - Stödafüch cun bandira y statua 
de san Florian, Musiga y Cor de dlijia - Mituns y mitans dla pröma comuniun, 
Sorvidus cun confarun, Prou cun le Santiscim acompagné da cil y linternes - 
Jones cun bandira, plomac, statua de santa Maria y de santa Notburga - 
Ёres cun confarun dles ëres, statua de sant’Anna, ëres cun le guant da paur, 
bandira dles ëres, ëres dal guant da zacan y les atres ëres. 

LUNGIARÜ 

Incö festa dLes Antlês orunse ti fá festa ai dui proi da Lungiarü: siur Vitus Dejaco
por so iubileum de 60 agn prou y siur Fidelis Pezzei por 62 agn prou.
Dales 9.30 i acompagnunse te dlijia dala scora demez y do la mëssa solëna 
tignunse la prozesciun eucaristica cun dui vangeli.

- - - - - - -

La Crusc Blancia d'Al Plan inviëia düc i interessá al 01 de messé, dales 20.00, tl 
salf dla Cassa Raiffeisen a Al Plan, a na sëra d'informaziun sura le laur di volon-
tars pro la Crusc Blancia te vigni setur. I essun dër ion sc'i podessun nen saludé 
tröc. Ví ince tö, tólete n/na compagn/a cun te y deventede volontars.

FESTA DLES ANTLÉS -  C
Vangele do Lüca 9,11b-17

Te chël tëmp ti cuntâ Gejù al popul dl rëgn de Dî y varî düć chi che â 
debojëgn de so aiüt. Canche le dé jô a fin, él gnü i dodesc da d’ël y à dit:
Ürtia demez la jënt, ch’ai vais ti paîsc y ti lüsc incëria, y ciafes dailò 
alberch y val’ da mangé; deache chilò sunse te n post desman.
Al à respognü: Dedi os val’ da mangé! Ai à dit: I n’ùn nia, ater co cin’ pans
y dui pësc; i messésson naôta jì nos instësc a ti cumprè da mangé a döta 
chësta jënt. Al ê incër cin’ mile ëi. Al ti à respognü a sü discepui: Dijedi, 
ch’ai dess se sentè adöm te gröms da cincanta. I discepui à fat ći ch’al ti à 
dit, y à ćiarè che düć se sentass. Gejù 
deperpo à tut i cin’ pans y i dui pësc, à 
ćiarè sö a cil, i à benedì y i à rumpì; spo 
ti ai àl dè ai discepui, ch’ai i partiss fora 
ala jënt. Y düć à mangé y é gnüs pasciüs. 
Do ch’an â albü coiü adöm i toć de pan 
avanzà,n’êl dodesc cësć.
Ai dô se senté adöm te grups de cincanta! 
Sc’i cumpedun tan de porsones ch'al é la domënia tles proches incër alté
nen n’él propi gonot nia trö deplü co cincanta.
Al é sté Gejú che nes á fat senté adöm insciö. 
Nia dé fora da mangé a na gran meja n’orô Gejú, 
mo che chisc grups formass comunité y sciafiass da s’un tó sura un dl ater. 
Y al é pan por düc, sce i grups ne  ciara nia ma de se instësc,
mo lea sö y scinca inant, tol sö contat cun chi che é ciamó arfamá 
y ne ti porta nia ma pan, mo ince amizizia y solidarité. 
I trus che vá da un al ater é sciöche na rëi che nes liëia a Gejú y danter nos. 
I tröc grups de cincanta, abiná adöm te cërtli dër desvalis, 
é n bel ejëmpl por comunité y n compit por la Dlijia da incö.                 image



          EDEMA SAN MARTIN  LUNGIARÜ                  

Gejú tëgn cun sü 
discepui le past da 
Pasca. Al rump n pan 
y partësc fora i toc, 
le caresc de vin passa 
da un al ater y vignun 
bër d’infora.

Danter Gejú y sü discepui él na comunité dër 
liada adöm, na familia. Gejú ne tëgn nia ma 
past cun sü discepui, mo al ti dá a chësta 
usanza n significat daldöt nü. Al dij: Chësc 
pan é mi corp y chësc vin é mi sanch. Insciö 
se dá Gejú instës da bëre y da mangé. 

Da laota incá s’á le ritual bëgn mudé cotan en
confrunt a chë sëra, che Gejú â cené cun sü 
discepui y ti â sport so corp y so sanch. 
Impó él resté inant cina incö na festa dla 
vijinanza y dla presënza via de Gejú te süa 
comunité. 

Te Gejú Crist é Chël Bel Dî gnü instës te 
chësc monn. Döta la vita de Gejú baia de 
Chël Bel Dî dlungia nos, de confort, de 
varijun, de pordenanza, de uniun y de na 
comunité nöia. 

Pro l’ultima cëna ti á Gejú mostré ai discepui 
co ch’ai pó mantigní chësta vijinanza y 
comuniun cun Chël Bel Dî: tla zelebraziun 
dl’Eucaristia, partin le pan y le vin y mangian
so corp y boion so sanch.

Gejú n’é nia ma presënt, al se scinca 
y se dá ca instës. 
Al se dá da mangé tl pan y da bëre tl vin, 
por ch’i le tolunse sö deplëgn te nos. 
La vijinanza de Chël Bel Dî y de Gejú 
ne sciafiass nia da ester maiú.       F.W.

19.06.22  

FESTA DLES ANTLÉS

 7.45 Corona
8.15 Mëssa solëna dla Comunité

de rengraziamënt dl’Eucaristia 
13.30 Prozesciun ex voto sö La Crusc

dala Cialciara demez 
14.30 Bato de Laura Trebo

 Les Antlés – Iubileum de 60 agn prou
 de siur Vitus Dejaco y siur Fidelis Pezzei

9.30 Ingres dala scora
          Mëssa solëna cun y por i iubilars 
          Prozesciun eucaristica
15.00 Corona tla capela de S.Ojöp Fr. 

20.06.22
Lönesc
Adalbert, Margareta

21.06.22 
Dedolönesc
Lovije da Gonzaga, Alban

19.00 Mëssa
+ Elsita Frenner Trenker     

        + + de fam. Pedevilla

22.06.22 
Dedemesaledema
Paulin, Tomesc Morus, 

7.30 Mëssa      
+ + Vito y Vittoria Clara
+ Burgl Schanung

23.06.22
Jöbia     Nadé de Jan Batista
Edeltraud

7.30 Mëssa
       en onur de San Jan Batista

+ Hermann Burkia + + Pescosta, Verda
 por na defunta

     Corona por vocaziuns

24.06.22
Vëndres
Cör de Gejú , Ivan

18.30 Adoraziun chita
19.00 Adoraziun al Cör de Gejú

7.30 Mëssa 
de rengraz. fam. Gebhard y Loise Moling
+ Costantino Mischi

25.06.22
Sabeda
Cör imacolé de Maria, Eleonora

20.00 Mëssa prefestia
en onú de S.ta Maria, Uma dla Dlijia
fam. Gustl Trebo dl Tasser
dl ann + Berta Decassian Kofler
+ Maria Alfreider Zingerle

18.30 Mëssa prefestia
        fam. Paul y Oliva Clara
        de rengr. fam. Tini y Dorina Clara

+ + Eusebio y Angela Nagler
+ Giovanni Costa, Ostí Vedl

26.06.22  

FESTA DL CÖR DE GEJÚ

 9.00 Adoraziun al Cör de Gejú
9.30 Mëssa solëna dla Comunité

     en onú dl Cör de Gejú cun consacraziun
dl ann + Maria Costalunga
+ Angelina Vanzi Baldissera
Prozesciun eucaristica

7.

7.50 Adoraziun 1a pert
8.15 Mëssa solëna

     en onú dl Cör de Gejú cun consacraziun
  dedô Adoraziun 2a pert
15.00 Corona tla capela de S.Ojöp Fr. 


